MINUTI	


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 69


It-Tnejn, 22 ta’ Ġunju, 2015

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-6:44p.m.

L‑Onor. Tonio Fenech ippresjeda.


PREŻENTI

L‑Onor. Owen Bonnici (Ministru għall-Ġustizzja, Kultura u Gvern Lokali); l-Onor. Edward Zammit Lewis (Ministru għat-Turiżmu); l-Onor. Chris Agius (Segretarju Parlamentari għar-Riċerka, Innovazzjoni, Żgħażagħ u Sport); l-Onor. Mario deMarco, l-Onor. Cladio Grech, u l-Onor. Charles Mangion kienu preżenti.


TALBA

L-Iskrivana tal-Kumitat qalet it-talba.


MINUTI 

Il-Minuti tal-Laqgħa Nru. 65 li saret fid-19 ta’ Mejju 2015, ġew konfermati.  

KORRISPONDENZA

Il-Ministru Owen Bonnici għamel riferenza għat-terms of reference li kien bagħat l-Awditur Ġenerali għall-investigazzjoni dwar l-esproprjazzjoni mid-Dipartiment tal-Artijiet ta’ parti mill-proprjetà f’36 Triq Żekka, il-Belt mitluba mill-Oppożizzjoni.  

Filwaqt li qal li l-Gvern ma jsib ebda oġġezzjoni li ssir din l-investigazzjoni, huwa qal li n-naħa tal-Gvern tixtieq, li biex ikun aċċertat li dejjem ġew rispettati l-prinċipji ta’ good governance, value for money, trasparenza, kontabilità, u li ma kien hemm ebda pressjoni politika, titlob lill-Awditur Ġenerali sabiex b’mod kontestwali jinvestiga wkoll każijiet li saru bejn l-2006 u l-2013, fejn kien hemm espropjazzjoni u permuta daparti tad-Dipartiment tal-Artijiet senjatament, imma mhux eklussivament, bla preġudizzju għal indikazzjoni ta’ każijiet oħra fil-każ tal-Fekruna fix-Xemxija, fil-każ tax-xiri tal-freehold ta’ 236/237 u taċ-ċens temporanju ta’ 233 Republic Street Valletta, cioè l-ex HSBC, fil-każ tal-proprjetà ta’ Spinola Road fuq ix-Xatt ta’ San Ġiljan proprjetà ta’ 82 Company Ltd, u fil-każ ta’ l-ex birrerija tal-Löwenbräu ta’ Ħal Qormi.

Iċ-Chairman qal li ma jaqbilx li l-investigazzjoni dwar dawn il-ħames każijiet issir flimkien ma’ dik tal-proprjetà fi Triq Żekka u talab lill-Onor. Bonnici sabiex jagħmel talba direttament lill-Awditur Ġenerali kif għamlet l-Oppożizzjoni fil-każ imsemmi, imbagħad iħalli f’idejn l-Awditur Ġenerali sabiex jirregola hu.


SKRUTINJU DETTALJAT TAL-KUNTRATT LI SAR MA’ HENLEY AND  PARTNERS DWAR L-INDIVIDUAL INVESTOR PROGRAMME (KONT.).

Il-Ministru Owen Bonnici kompla bl-ispjega tiegħu tal-klawsoli mgħottija. 

Id-diskussjoni kompliet fuq klawsoli 2, 5.1, 5.2, 6.1, 7.2 u 7.5.

Fl-aħħar tal-laqgħa ċ-Chairman qal li sabiex id-diskussjoni tkun aktar effettiva kien se jiltaqa’ mal-Ministru Owen Bonnici sabiex jkunu jistgħu jnaqqsu ftit min-numru ta’ xhieda li ġew ippreżentati għall-iskrutinju ta’  dan il-kuntratt. 

Fid-8:56p.m. il-Kumitat aġġorna għat-8 ta’ Lulju, 2015 bl-istess aġenda.

